
ინტერპრესნიუსი 
 
თერჯოლაში, პუშკინის ქუჩის 
მოსახლეობა წყლის განახლებული 
ინფრასტრუქტურით ისარგებლებს 

გაერთიანებული წყალმომარაგების კომპანიამ, 
ქალაქ თერჯოლაში, პუშკინის ქუჩაზე არსებული 
წყლის ამორტიზებული მილის რეაბილიტაციის 
სამუშაოებისთვის ტენდერი გამოაცხადა. ამის 
შესახებ „ინტერპრესნიუსს“ გაერთიანებული 
წყალმომარაგების კომპანიიდან აცნობეს. 
მათივე ცნობით, ტენდერში მონაწილეობისთვის 
წინადადებების მიღება მიმდინარე წლის 17 
სექტემბრამდე გაგრძელდება. გამარჯვებულმა 
კონტრაქტორმა კომპანიამ სამუშაოები 
ხელშეკრულების გაფორმებიდან ორ თვეში უნდა 
დაასრულოს. 
 
„პუშკინის ქუჩაზე ამორტიზებული მილის გამო, 
ხშირია წყლის დანაკარგების და ქსელის 
დაზიანების შემთხვევები, რაც წყალმომარაგების 
შეზღუდვას იწვევს. მოსახლეობას წყალი დღის 
განმავლობაში 7-8 საათით მიეწოდება. 
 
წყლის ხარჯისა და წნევის დანაკარგების 
გათვალისწინებით ძველი ამორტიზებული მილი 
სრულიად ახალი, პოლიეთილენის მილით 
შეიცვლება. 
 
სამუშაოების დასრულების შემდეგ, პუშკინის ქუჩის 
მოსახლეობას წყლის მიწოდება გაუუმჯობესდება. 
პროქტის სავარაუდო ღირებულება 160 000 ლარზე 
მეტია“, - ნათქვამია ინფორმაციაში. 

წყარო: 
https://www.interpressnews.ge/ka/arti
cle/617108-terjolashi-pushkinis-kuchi
s-mosaxleoba-cqlis-ganaxlebuli-inpra
strukturit-isargeblebs 

ინტერპრესნიუსი  
 

თელავი - ქალაქი, სადაც, 20 წელია, 
სასმელი წყლის პრობლემა ვერ მოგვარდა 

„ქალაქი ცხოვრობს ძალიან ცუდ მდგომარეობაში. 
უწყლობის გამო თელავი გახდა ავზების და ბოთლების 
ქალაქი“, ​- ეუბნება რადიო თავისუფლებას ნინო 
გოგოლაშვილი, სამოქალაქო მოძრაობის თელავის 
ორგანიზაციის წევრი. პრობლემა კი, რომელზეც ნინო 
ლაპარაკობს, თელავის დიდ ნაწილს აწუხებს. ​თითქმის 
ორი ათეული წელია, თელავი წყლით მარაგდება 
გრაფიკით, დღეში 2-3 საათით. ნინო მაღალსართულიან 
კორპუსში ცხოვრობს, მისი ონკანიდან წყალი დღეს 
დილის 6-დან 9 საათამდე მოდიოდა. ნინო წუხს, რომ 
წყალმომარაგების კომპანია ამ გრაფიკსაც არ იცავს და 
უბანში წყალი ხშირად სხვადასხვა დროს მოდის. 
„24-საათიანი წყალმომარაგება კი არა, ნეტა, ერთი 
დრო ვიცოდეთ, როცა ონკანზე წყალს უნდა 
დაველოდოთ. მაშინ დავგეგმავთ საქმიანობას, რომელიც 
წყლის გარეშე წარმოუდგენელია. წყალმომარაგების 
კომპანია არ მუშაობს და ეს იმაშიც გამოიხატება, რომ 
რასაც აკეთებენ, ისიც არაეფექტურია. ახლა 
წინასაარჩევნოდ დაიწყეს ვითომ მუშაობა, მაგრამ უკვე 
არაფრის იმედი არ გვაქვს“. 20 წლის წინანდელ დროს 
იხსენებს თელავის ცენტრში მცხოვრები მალხაზ 
არუდაშვილი. ამბობს, რომ მაშინ ქალაქს 24-საათიანი 
წყალმომარაგება ნამდვილად ჰქონდა, თუმცა იმ ხანებში 
ხალხს სულ სხვა პრობლემები აწუხებდა. ​მალხაზ 
არუდაშვილის თქმით, წყალი მთელი დღე რომ ჰქონდეთ, ავზი 
წინასწარ უნდა გაავსონ, რომელიც, როგორც აღმოჩნდა, 
თითქმის ყველა თელაველს აქვს და ეს ჩვეულებრივი ამბავია.  

წყარო: 
https://www.radiotavisupleba.ge/a/30
829520.html?fbclid=IwAR1EqUSMjMp
KXuanp9XwCbfo_oZZtArcjbE9PKtmQ
QaysL4t_IPlBBBkonI  

ინტერპრესნიუსი  
 
რომელია ორი პროექტი საქართველოში, 
რომლებზე გამოყოფილი 180 მლნ ევროს 
სესხიც „კოვიდ19-ის“ კრიზისზე 
დაიხარჯება 
 
საქართველოსა და რეკონსტრუქციის 
საკრედიტო ბანკს (kfw) შორის 
გამოფრმებული ორი სასესხო 
ხელშეკრულების მიზნობრიობა შეიცვალა. 
ამის შესახებ პარლამენტში გადაგზავნილი 
წერილიდან ირკვევა. 
კერძოდ, როგორც წერილშია აღნიშნული, 
საუბარია, ბანკთან გაფორმებულ 
ხელშეკრულებებზე, რომელიც შეეხება 
ბათუმის კომუნალური წყლის 
ინფრასტრუქტურისა (60მლნ ევრო) და 
სამგორის სამხრეთ ნაწილის მიწისქვეშა 
გაზის საცავის (150 მლნ ევრო) 
მოწყობისთვის გამოყოფილ სესხებს. 
აღსანიშნავია, რომ გაზსაცავისთვის 
გამოყოფილი 150 მლნ-დან 120 მლნ ევროს 
რეპროგრამირება მოხდა. 
შესაბამისად, ეს თანხა „კოვიდ 19“-ის 
კრიზისის პერიოდში საქართველოს 
ფინანსური მხარდაჭერისთვის იქნება 
გამოყენებული და პირდაპირ მიიმართება 
ბიუჯეტში. 
ახალი შეთანხმების თანახმად, კორონა 
კრიზისის პირობებში ფინანსური მხარდაჭერის 
მიზნით, kfw-მ გამოიყო 180 მლნ ევროს 
სესხი, რომლის ხანგრძლივობაც არის 13 
წელი. 

 
წყარო: 
https://www.bpn.ge/article/73106-romelia
-ori-proekti-sakartveloshi-romlebze-gam
oqopili-180-mln-evros-sesxic-kovid19-is-
krizisze-daixarjeba  

ინტერპრესნიუსი  
 
„ჯორჯიან უოთერ ენდ ფაუერი” დიდ დიღომში 
წყალსადენის ქსელის ავარიულად დაზიანების 
შესახებ განცხადებას ავრცელებს 

“ჯორჯიან უოთერ ენდ ფაუერი” დიდ დიღომში 
კომპანიის წყალსადენის ქსელის ავარიულად დაზიანების 
შესახებ განცხადებას ავრცელებს. კომპანიის 
განცხადებით, ადგილზე კომპანიის სამუშაო ჯგუფებია 
მობილიზებული.„დღეს, 10 სექტემბერს, დიდ დიღომში, 
ფარნავაზ მეფის ქუჩა N32-თან „ჯორჯიან უოთერ ენდ 
ფაუერის“ წყალსადენის ქსელი ავარიულად დაზიანდა. 
ადგილზე მობილიზებულია კომპანიის სამუშაო ჯგუფი და 
დაზიანების აღსადგენად მოსამზადებელი სამუშაოები 
მიმდინარეობს. აღნიშნულთან დაკავშირებით, დღეს, 10 
სექტემბერს 10:00 საათიდან 21:00 საათამდე, 
წყალმომარაგება შეზღუდული ექნება: 
საბურთალოს რაიონში: მირიან მეფის, ფარნავაზ მეფის, 
ცამეტი ასურელი მამის, მარშალ გელოვანის ქუჩებს, 
ბენდუქიძის და ამერიკის საელჩოს დასახლებებს, 
ვაშლიჯვრის დასახლების კორპუსებს, ზემო ვეძისის, 
ვაზისუბნის ქუჩებს, ტაშკენტის ქუჩის ნაწილს, გოთუას 
და მიმდებარე ქუჩებს. სოფელი დიღმის ნაწილს, 
ქოშიგორას; დიდუბის რაიონში: დიღმის მასივის I 
კვარტლის N10, 11, 12 კორპუსებს; გლდანის რაიონში: 
ზაჰესში გრ. ხანძთელის, სხვიტორის და კასკადის 
ქუჩებს. 
წყალმომარაგების შეზღუდვისა და აღდგენის შესახებ 
ინფორმაციას, ჯორჯიან უოთერ ენდ ფაუერი აბონენტებს 
წინასწარ, SMS-შეტყობინების სახით მიაწოდებს. 
დეტალური ინფორმაციის მოძიება შესაძლებელია 
კომპანიის ცხელი ხაზის - 2 93 11 11, ფეისბუქისა და 
ვებგვერდის მეშვეობით - 
http://www.gwp.ge“,-აღნიშნულია განცხადებაში. 
 
 

წყარო: 
https://www.interpressnews.ge/ka/article/617
453-jorjian-uoter-end-paueri-did-digomshi-cq
alsadenis-kselis-avariulad-dazianebis-shesax
eb-gancxadebas-avrcelebs 

ინტერპრესნიუსი  
 
ბაღაშვილისა და გურიის ქუჩებზე 
წყალმომარაგების ახალი სისტემა 
მოეწყო 
“ჯორჯიან უოთერ ენდ ფაუერმა” გლდანის 
რაიონში, ბაღაშვილისა და გურიის ქუჩებზე 
წყალმომარაგების სისტემის რეაბილიტაცია 
დაასრულა. 
როგორც „ინტერპრესნიუსს“ კომპანიიდან 
აცნობეს, აღნიშნული პროექტის ფარგლებში 
კომპანიამ 3 კმ სიგრძის წყალსადენის ქსელი 
სრულად განაახლა და ევროსტანდარტის 
ჩამკეტ-მარეგულირებელი ურდულები 
დაამონტაჟა. 
 
მოსახლეობის სტაბილური 
წყალმომარაგებისთვის ახალ ქსელზე 
სატუმბო სადგური მოეწყო. 
სამუშაოების შედეგად ავჭალა 2-ის 
დასახლების 400-ზე მეტ აბონენტს 
წყალმომარაგება გაუუმჯობესდება. 
პროექტში ჯივიპიმ 270 ათას ლარზე მეტი 
ინვესტიცია განახორციელა. 

 

 
 
წყარო: 
https://www.interpressnews.ge/ka/arti
cle/617454-bagashvilisa-da-guriis-kuc
hebze-cqalmomaragebis-axali-sistem
a-moecqo 

ინტერპრესნიუსი  
 

თეთრიწყაროს სასმელი და სარწყავი წლით 
მომარაგების მიზნით პროექტები 
ხორციელდება 
 
თეთრიწყაროს მუნიციპალიტეტის მოსახლეობის 
წყალმომარაგებით უზრუნველყოფის მიზნით, სოფელ 
ჯორჯიაშვილსა და ბოგვში პროექტი ხორციელდება, 
მიმდინარე მასშტაბური სამუშაოების შედეგად, ორი 
სოფლის 1500-მდე მცხოვრები 24 - საათიანი 
წყალმომარაგებით ისარგებლებს.  
ამის შესახებ ,,ინტერპრესნიუსს“ ქვემო ქართლის 
სამხარეო ადმინისტრაციიდან აცნობეს. სამუშაოები 
რეგიონებში განსახორციელებელი პროექტების 
ფონდიდან დაფინანსდა და მისი ღირებულება 2 466 323 
ლარს შეადგენს, პროექტის ფარგლებში უკვე მოეწყო 
ცენტრალური მაგისტრალი და შიდა ქსელები, ასევე 
დამონტაჟდა მრიცხველები, ამ ეტაპზე მიმდინარეობს 
წყლის დრენაჟის, საქაჩი საქლორატორო ნაგებობების 
და რეზერვუარის სამშენებლო სამუშაოები. 
თეთრიწყააროს მუნიციპალიტეტში სამუშაოების 
მიმდინარეობას, ქვემო ქართლში სახელმწიფო 
რწმუნებული შოთა რეხვიაშვილი, მოადგილესთან და 
ადგილობრივი თვითმმართველობის ხელმძღვანელ 
პირებთან ერთად გაეცნო.„ჩვენ ახლა 
ჯორჯიაშვილი-ბოგვის მასშტაბური პროექტის 
მიმდინარეობას ვადევნებთ თვალს, ეს არის 2 მილიონ 
ნახევარი ლარის ღირებულების ინფრასტრუქტურული 
პროექტი, რომელიც ითვალისწინებს სატუმბი 
სადგურების, საქლორატოროს და რეზერვუარების 
აშენებას. ეს 1500 ბენეფიციარზე გათვლილი პროექტია 
და ოქტომბრის ბოლოს მოსახლეობა ხარისხიან სასმელ 
წყალს 24 საათის განმავლობაში მიიღებს, რაც ძალიან 
მნიშვნელოვანი წინ გადადგმული ნაბიჯია 
სოფლისთვის“, - განაცხადა შოთა რეხვიაშვილმა. 

